
پســـپۆڕانی بـــواری پـــەروەردە و فێركـــردن رایانوایـــە پێویســـت نـــاكات دایـــك و بـــاوك لـــە ماڵـــەوە رۆڵـــی 
ــتە  ــە پێویسـ ــەوە كـ ــەوە دەكەنـ ــت لـ ــە جەخـ ــن. بۆیـ ــەوە نیـ ــارەزای وانەوتنـ ــەوەی شـ ــەر ئـ ــن، لەبـ ــتا ببینـ مامۆسـ
ــتاكان لـــە قوتابخانـــەكان منـــداڵان پـــەروەردە بكـــەن و تەنانـــەت ئـــەو ئەركـــەی وەك مەشـــقی رۆژانـــە  مامۆسـ
پێیـــان دەســـپێردرێت كـــە لـــە ماڵـــەوە ئەنجامـــی بـــدەن، باشـــترە لـــە قوتابخانـــە و بـــە یارمەتـــی مامۆســـتا تـــەواوی 
بكـــەن و پێویســـتیان بـــە خوێندنـــی زیـــادە نەبێـــت لـــە ماڵـــەوە. كەچـــی لـــە هەرێمـــی كوردســـتان قوتابیـــان رۆژانـــە 
ـــە پشـــووی  ـــەت ل ـــەوە ســـەرقاڵن، تەنان ـــە ئەركـــی ماڵ ـــەواوی رۆژەكـــە ب ـــە، ت دوای تەواوبوونـــی دەوامـــی قوتابخان
هاوینیشـــدا منـــداڵان دەخرێنـــە بـــەر خولەكانـــی بەهێزكـــردن و مەنهەجـــی ســـاڵێكیان پـــێ دەخوێنـــن، لـــە ئێستاشـــدا 
كـــە خەریكـــە دەرگای قوتابخانـــەكان دەكرێنـــەوە، قوتابیـــان نیگەرانـــن لـــەوەی پشـــووی هاویـــن بـــۆ ئـــەوان 
درێژەپێـــدەر و تەواوكـــەری وەرزی خوێنـــدن بـــووە. بەشـــداربووانی ئـــەم راپۆرتـــەی گۆڤـــاری گـــوڵان 

خوێندنـــەوەی زیاتـــر بـــۆ بابەتەكـــە دەكـــەن. 

گوڵان: كۆمەڵایەتی

قوتابیان لەدەستپێكی وەرزی نوێی خوێندندا
لە سیستمی خوێندن و

پشووی هاوینە نیگەرانن

بە  بنەڕەتی  چوارەمی  پۆلی  لە  ئەمساڵ  ئەوەی  »دوای 
پلەی سێیەم دەرچووم، باوكم تەواوی كتێەكانی پۆلی پێنجی 
كتێبانە  ئەو  هەموو  پشووە  لەم  گوتم  پێی  و  كردم  پەیدا  بۆ 
بخوێنە. » ئەوە قسەی هێژا فەرهاد بوو. ئەو مێرمنداڵە بە 
نیگەرانییەوە باسی چۆنیەتی بەسەربردنی پشووی هاوینەی 
و  خوێند  كتێبەكانم  هەموو  »ئەگەرچی  دەڵێت:  و  دەكات 
پشووی هاوینەم بەبێ  پشوودان بەسەر برد، بەڵام هیچی لێ 
بۆ  قوتابخانەشی  و  خوێندن  حەزی  تەنانەت  و  نەبووم  فێر 

نەهێشتم«.
جەخت  و  بنەڕەتییە  قۆناغی  مامۆستای  پاڵانی  خەلیل 
هەرێمی  لە  فێركردن  پەروەردەو  »رەوشی  كە  دەكاتەوە  لەوە 
كوردستان، پێویستی بە هەڵوەستەیەكی جددی هەیە و هاوكات 
دەڵێت: »بەداخەوە بەهۆی قەیرانەكانەكانی ساڵانی رابردوو، 
فێركردن  پەروەردەو  لەسەر  خراپی  ئاسەواری  ئێستاش  تا  كە 
هەر ماوە و لانەچووە، دەبینین بە هۆی نەبوونی دامەزراندن 
و دابیننەكردنی هەلی كار بۆ دەرچووان، خولیای قوتابی بۆ 
خوێندن كەم بۆتەوە و لەهەمان كاتدا دایك و باوكی قوتابی 
وڵاتانی  زۆربەی  لە  بووە.  لاواز  رۆڵەكانیان  بۆ  هاندانیان 
پێشكەوتوو لەكاتی دەوامی خوێندندا ئەركی ماڵەوە نادەن بە 
جێ  قوتابخانە  لە  پێداویستییەكانیش  و  پەرتووك  و  قوتابی 
دەهێڵدرێت، چونكە قوتابی لە قوتابخانە دەبێ فێر بكرێ، كە 
ئەركی ماڵەوەشی پێ بدرێ، ئەوا لە ماڵەوەش بواری پشووی 
نابێت. بەڵام لە وڵاتی ئێمە قوتابی نەوەك لەو پشووەی دوای 
دەوام بێبەشە، بەڵكو لە پشووی هاوینیش بە خوێندن سەرقاڵ 
بۆیە دەكرێ  نابێت.  ئەرێنی  ئەنجامەكەی  دەبێت و دواتریش 
بۆ  خوێندن  رەوشی  لە  جیاواز  رەوشێكی  هاوینەدا  لەپشووی 
منداڵ  چونكە  بكرێت،  دابین  بابان  و  دایك  لەلایەن  قوتابی 
لەقۆناغی بنەڕەتیدا وزەی زۆرە و پێویستە هەوڵ بدرێت ئەو 
و  دەوروبەری  ناسینی  و  فێربوون  بۆ  بخرێت  بەكار  وزەیەی 
دەكرێ كاتەكانی بۆ دابەش بكرێت، بەشێك بۆ یاری جەستەیی 
و بەشێك بۆ یارییە ئەلیكترۆنییەكان، هەرچەندە ئەمەیان باش 
نییە، بەڵام لەم سەردەمە كۆنتڕۆڵ ناكرێت، بۆیە باشتر وایە 
بەرنامەی  چەندین  كۆمپیوتەرەوە  رێگەی  لە  پشووەكاندا  لە 
نووسین و وێنە فێری قوتابی بكرێت، هەروەها گەشتكردن بۆ 
ئەو شوێنانەی كە نەیانبینیوە. لە هەمووشی گرنگتر پێدانی 
رێنمایی بەردەوامە بۆ ئەوەی بتوانن بە شێوازێكی تەندروست 
مامەڵە لەگەڵ دەوروبەریان بكەن، تاوەكو بۆ دواڕۆژ نەوەیەكی 
خودان  كەسایەتییەكی  خاوەن  كە  بهێنن،  بەرهەم  تەندروست 

متمانە بەخۆ و داهێنەر بن، نەك بێ هێز و لاواز«.
كۆمەڵناس روان عەبدولحەمید بابان، سەبارەت بە هەمان پرس 
منداڵان  بۆ  بەسوودە  دەرفەتێكی  هاوینە  »پشووی  دەڵێت: 
واتا  نییە،  لەسەر  خوێندنیان  ئەركێكی  هیچ  ئەوەی  لەبەر 
دەرفەتی زۆریان لە پێشە بۆ فێربوون لە گشت بوارەكانی ژیان، 
تەرفیهییەكانی  بوارە  لە  بەتایبەت  هاوینە،  نموونە خولی  بۆ 
چەند  بۆ  گەشتپێكردنیان  و  وەرزش  سەما،  مەلەوانی،  وەكو 
بە جوانیی  ناساندنیان  بە مەبەستی  ناوچەیەكی گەشتیاری 

كوردستان.« 
ئەو خاتوونە كۆمەڵناسە تیشك دەخاتە سەر كێشەی گەورەی 

منداڵ و مێرمنداڵ و تەنانەت گەنجان، بەوەی كە »منداڵ 
سەیركردنی  دیار  بە  كاتەكانیان  زیاترین  ئێستا  نەوجەوانی  و 
هتد  و..  ئایپاد  و  ستەیشن  پلەی  بە  یاریكردن  و  تەلەفزیۆن 
بەفیڕۆ دەدەن، ئەمەش زیانێكی ئێجگار زۆری هەیە لەسەر 
هەروەها  و  منداڵ  مێشكی  بەتایبەتی  منداڵ،  تەندروستیی 
دەبێتە هۆی قەڵەوبوون و گەمژەیی و بیر و هۆشیان لەدەست 
باوكان  و  دایك  رێنمایی  رێنماییكار،  وەكو  ئێمە  بۆیە  دەدەن. 
دەكەین كەوا گرینگی بە منداڵەكانیان بدەن بە سەرقاڵكرنیان 
و  هونەر  و  زمان  فێربوونی  خولی  لە  بەشداریپێكردنیان  بە 
دەبێت  هەروەها  بێت،  لەگەڵ  منداڵەكەشی  حەزی  ئەوەی 
دیاریكردنی  بە  بن  منداڵەكانیان  ئاگاداری  باوكان  و  دایك 
ماوەی  بۆ  و  ئەلیكترۆنییەكان  ئامێرە  بە  یاریكردن  بۆ  كات 
یەك كاتژمێریش بنێردرێنە شەقام بۆ پاسكیلسواری و هەوڵ 
ئەگەر  بكڕن،  بۆ  منداڵانیان  كتێبی  و  چیرۆك  كتێبی  بدەن 
بە  خوێندنەوە  لەسەر  رایانبهێنن  بێت،  كەمیش  ماوەیەكی  بۆ 

مەبەستی لە بیرنەكردن و بەبیرهێنانەوەی وانەكانیان.«
وایە:  رای  ئەویش  و  كۆمەڵایەتییە  توێژەری  عومەر  هێمن 
و  مرۆڤە  دروستبوونی  پڕۆسەی  دەستپێكی  یەكەم  »منداڵ 
وەكو بناغەیەك دادەنرێت بۆ دروستبوونی كەسایەتی، هەندێ 
سەرەتای  ساڵی  پێنج  پێیانوایە  كۆمەڵناسی  زانایانی  لە 
تەمەنی مرۆڤ كاریگەرترین كاتە بۆ دروستبوونی كەسێكی 
بەتوانا، یان شكستخواردوو، كۆمەڵناسان پێیانوایە ئەو تەمەنە 
شێلانی هەویری دروستبوونی مرۆڤە و بە شێوەیەك دەتوانرێ 
لەو تەمەنەوە مرۆڤ دیاری بكرێت كە حەزی لێیە لە قۆناغی 
تەمەنە )تەمەنی  ئەو  ئەوە  لەبەر  بە چی؟  ببێت  كامڵبووندا 
هەستیارییەوە  بە  گرنگە  قوتابخانە(  خوێندنی  چوونە  پێش 
مامەڵەی لەگەڵدا بكرێت و دایكان و باوكان هەر لە خۆیانەوە 
لە  خۆیان  ئەوەی  بۆ  یان  نەدەن،  پەروەردەكردن  بۆ  بڕیار 

ئیسراحەتدا بن، لە خۆیانی دوور نەخەنەوە«. 
خوێندن  سیستمی  بە  سەبارەت  كۆمەڵایەتییە  توێژەرە  ئەو 
بێبەشبوونیان  لە  منداڵان  نیگەرانیی  و  هاوینە  پشووی  و 
هاوین  پشووی  لە  »منداڵ  دەڵێت:  دڵخواز،  پشوویەكی  لە 
پێویستی بە پەروەردە و چاودێری و پەیوەندیی زۆری دایك 
لە  یان  ماڵەوە  لە  بدەن، چ  پێ  كە گرنگی  هەیە  باوكی  و 
چوونە دەرەوەی، هەروەها یاریكردن و دەرفەت پێدانی زیاتر بە 
پشوودانی لە ژیانی تایبەتی و دڵخوازی خۆی زۆر گرینگە، 
بەڵام پێویستە رێنماییكردنیشی لەگەڵ بێت.« جەختی لەوەش 
كردەوە كە »سەرقاڵكردنی قوتابی لە پشووی هاویندا نابێت 
تەنیا لە خوێندندا چڕ بكرێتەوە، بۆ ئەوەی هەست بەوە بكات 
كە پشووی خوێندنی هەیە و دەكرێت جیا لە خوێندنی كاتی 
خۆی بۆ شتی دیكەش تەرخان بكات.  بە پێویستیشی زانی 
»كاتی یاری بۆ بەكارهێنانی ئایپاد و ئەنتەرنێت بە شێوەیەك 
بێت كە رۆژانە زیاتر لە كاتژمێرێك تێپەڕ نەكات. گوتیشی: 
»منداڵان پێویستە هاوڕێی باشیان هەبێت و باوك و دایكان 
بۆ  خراپەیان  و  باشە  و  بەسەریانەوە  بن  نهێنی  چاودێرێكی 
دیاری بكەن، لە پاڵ ئەوە بەشداریكردن لە خولی فێربوونی 
زمان و مەلەوانی و كۆمپیوتەر و كات بەسەربردنی بەسوود 
باشە، بە مەرجێ لەسەر حیسابی پشووی منداڵەكە نەبێت«.

ئەگەرچی هەموو كتێبەكانم خوێند 
و پشووی هاوینەم بەبێ  پشوودان 
بەسەر برد، بەڵام هیچی لێ فێر 

نەبووم و تەنانەت حەزی خوێندن 
و قوتابخانەشی بۆ نەهێشتم

لە زۆربەی وڵاتانی پێشكەوتوو 
لەكاتی دەوامی خوێندندا ئەركی 

ماڵەوە نادەن بە قوتابی و 
پەرتووك و پێداویستییەكانیش لە 

قوتابخانە جێ دەهێڵدرێت

سەرقاڵكردنی قوتابی لە پشووی 
هاویندا نابێت تەنیا لە خوێندندا 

چڕ بكرێتەوە، بۆ ئەوەی هەست 
بەوە بكات كە پشووی خوێندنی 

هەیە و دەكرێت جیا لە خوێندنی 
كاتی خۆی بۆ شتی دیكەش 

تەرخان بكات

بەشداریكردن لە خولی فێربوونی 
زمان و مەلەوانی و كۆمپیوتەر و 
كات بەسەربردنی بەسوود باشە، 

بە مەرجێ لەسەر حیسابی پشووی 
منداڵەكە نەبێت

)ئــالان  كوردســتان  هەرێمــی   پــەروەردەی   وەزیــری  
حەمــە ســەعید(، بــە فەرمانــی  وەزارتــی ژمــارەی 367 
لــە 23ی  تەممــوزی  2019  بڕیــاری راگرتنــی  پێدانــی  
مۆڵەتــی بــە باخچــەی  ســاوایان و قوتابخانــە بنەڕەتــی  و 
ئامادەییــەكان و پەیمانــگا ناحكوومییــەكان )ئەهلیــەكان( 
دا. لــە فەرمانەكــەدا هاتــووە كــە لــە رۆژی  دەرچوونــی  
ئــەم فەرمانــەوە گشــت مامەڵەكانــی  تایبــەت بــەم بابەتــە 

رادەگیرێــن.
لە هەرێمی كوردســتان 267 قوتابخانە  و پەیمانگەی 
ناحكوومیــی ســەر بــە وەزارەتــی پــەروەردە هــەن، كــە 
زۆرترینیــان لــە پارێــزگای هەولێــرن. ژمارەیەكــی زۆری 
وەزیــری   بڕیارەكــەی  لــە  پشــتیوانی  هاووڵاتیانیــش 
هــاوكات  و  دەكــەن  كوردســتان  هەرێمــی   پــەروەردەی  

پێیانوایــە بڕیارێكــی درەنــگ وەخــت بــووە. 
مامۆســتای  مســتەفا،  ئیبراهیــم  عەبدولخالــق 
راگەیانــدن لــە زانكــۆی پۆلیتەكنیكی هەولێر، ســەبارەت 
خوێندنــی  و  پــەروەردە  »كەرتــی  دەڵێــت:  پرســە  بــەو 
هەســتیاری  و  گرنــگ  یەكجــار  ســێكتەرێكی  بــاڵا 
روونمــان  ســتراتیژیەتی  دەبــێ  بۆیــە  كۆمەڵگــەن، 
ــم، بەشــێك لــە  بۆیــان هەبــێ. ئەوەنــدەی مــن ئــاگادار ب
قوتابخانــە ئەهلــی و تەنانــەت زانكــۆ ئەهلییەكانیــش 
رەهەنــدە بازرگانییەكەیــان زاڵــە بەســەر كاركردنیــان و 
لــەو پێناوەشــدا خۆیــان لــە رۆحــی یاســا و ڕێنماییەكانــی 
پەیوەســت بــە شــێوازی كاركردنیــان دزیوەتــەوە و تەنیــا 
رواڵەتــی ئــەو یاســایانەیان وەرگرتــووە بــۆ دەربازبــوون 
ئەگــەر  یاســایی)بێگومان  لێپرســینەوەیەكی  هــەر  لــە 
هەبێــت(، ئەمــەش وایكــردووە كواڵیتــی خوێنــدن لــەو 
قوتابخانــە و زانكۆیانــە لــە ئاســتێكی زۆر خراپــدا بێــت 
و دواجــار ببــن بــە ماركێتێكــی رێپێــدراو بــۆ فرۆشــتنی 
ورد  میكانیزمــی  دەبــێ  پێموایــە  بۆیــە  بڕوانامــە، 
و شــەفاف دابنــرێ )دوور لــە دەســتوەردانی حــزب و 

چۆنایەتیـــی  و  چەندایەتـــی  لـــە  جیـــاكاری 
وای  خوێندنـــدا  بـــواری  لـــە  منـــداڵان  پـــەروەردەی 
كـــردووە، خوێندنگـــە ئەهلییـــەكان و قوتابخانەكانـــی 
ـــدا دروســـت  ـــە نێوان ـــان ل حكوومـــی دیوارێكـــی گەورەی
بێـــت، ئـــەوەش بەشـــێكی زۆر چینـــی كەمداهاتـــی نێـــو 
ــەوان  ــە ئـ ــەوەی كـ ــردووە، بـ ــەران كـ ــەی نیگـ كۆمەڵگـ
ــی  ــی منداڵـ ــووی خوێندنـ ــی تێچـ ــای دابینكردنـ توانـ
خۆیـــان لـــە كەرتـــی تایبـــەت و خوێندنگـــە ئەهلییـــەكان 
ــە  ــەو جیاكارییـ ــەن، ئـ ــەوەش دەكـ ــەی ئـ ــە، گریمانـ نییـ
رەوشـــی پـــەروەردەی لـــە قوتابخانەكانـــی حكوومـــی 
راپۆرتـــەی  ئـــەم  بەشـــداربووانی  كـــردووە.  لاواز 
گۆڤـــاری گـــوڵان هەڵســـەنگاندنی زیاتـــر بـــۆ ئـــەو 

ــەن. ــە دەكـ پرسـ

گوڵان: كۆمەڵایەتی

هاووڵاتیان راگرتنی  
پێدانی  مۆڵەت 
بە قوتابخانە 

ناحكوومییەكان بە 
بڕیارێكی ئەرێنی 

دەزانن



55 ژمارە )1232(  2019/9/3

تی
ڵایە
مە
كۆ

ــری و هەڵســەنگاندن  ــۆ چاودێ گــرووپ و كەســەكان( ب
ــارەش چەشــنی  ــەو بڕی و لێپێچینــەوە لێیــان، هیــوادارم ئ
بڕیــار و هەنگاوەكانــی پێشــووی حكومــەت نەبــێ و 

دواجــار شــتێكی لــێ شــین بێــت«. 
لــە كۆلێــژی  نیــاز محەمــەد فەتــاح، مامۆســتایە 
پــەروەردەی بنــەڕەت و رایوایــە: »بڕیــاردان هونــەرە و 
مــرۆڤ بــۆ ئــەوەی بڕیــاری دروســت بــدات، كۆمەڵــێ 
ئــەو  دەربــارەی  بیزانێــت  پێویســتە  كــە  هەیــە  بنەمــا 
دروســتیی  و  راســتی  بــە  پەیوەندییــان  رەهەندانــەی 
ئــەو  زانینــی  لــە  جگــە  ئەمــە  هەیــە.  بڕیارەكــەوە 
راســتییەی كــە هیــچ بڕیارێــك نییــە بۆ هەموو كەســەكان 
و بۆماوەیەكــی دوور و درێــژ راســت بێــت و كەلێنــی تێــدا 
دەرنەكەوێــت.« هــاوكات دەڵێــت: »مرۆڤــەكان تەنیــا لــە 
بڕیــارە كەســی و تایبەتییەكانــدا دەتوانــن ئازادیــی تــەواو 
وەربگــرن، تاكــو ســنووری ئــەو مرۆڤانــەی كــە بڕیارەكــە 
دەیانگرێتــەوە و مــاوەی كاریگــەری بڕیارەكــە زۆرتــر 
ــێ بكرێیــەوە.  ــان ل ــر و قووڵتــر بیری بێــت، پێویســتە وردت
بڕیــارەكان  نابێــت  لەنــاو دامەزراوەكانــدا هێــچ كاتێــك 
بــێ تاوتــوێ و دراســەكردن ئەنجــام بدرێــت. ئــەم بڕیــارە 
كــە دراوە چارەنووســی كۆمەڵــێ منــداڵ و كومەڵــێ 
پێــوە  كارمەنــدی  و  مامۆســتا  كۆمەڵــێ  و  خێــزان 
بەســتراوەتەوە. ئایــا چارەنوســی ئەمانــەو ئــەو كێشــانەی 
ــا  ــراوە؟ ئای ــۆ دان ــەوە، رێگەچــارەی ب ــان دەبێت رووبەڕووی
لــە رووی زانســتییەوە هەڵســەنگاندنی بــۆ كــراوە، بــەوەی 
كــە مانەوەیــان زیانــی زیاتــرە لــە لابردنیــان؟ وەڵامــی 
ــارە راســتە،  ــەو بڕی ــە ئ ــدات ك ــار ب ــێ بڕی ــە دەتوان ئەمان
یــان هەڵەیــە.. ئەگــەر ئێــوە وەڵامــی ئــەم پرســیارەتان 
دەســت كــەوت لــە وەزارەت، ئــەوە هەڵســەنگاندن بكــەن بــۆ 
بڕیارەكــە، كــە مــن دڵنیــام وەڵامــەكان دەســت ناكــەون«.
مامۆســتا و رۆژنامەنــووس ســەمیر هەمــزە، هێمــا 
مۆڵەتــی  راگرتنــی  كــە »بڕیــاری  دەكات  ئــەوە  بــۆ 

باخچــە و قوتابخانــە و پەیمانــگا ئەهلییــەكان لەلایــەن 
درەنــگ  بڕیارێكــی  هەرچەنــد  پــەروەردەوە  وەزیــری 
وەخــت بــوو، بــەڵام گرنــگ و پێویســت بــوو، چونكــە 
لــە هەرێمــی كوردســتان كردنــەوەی ناوەندەكانــی خوێنــدن 
لەلایــەن ســەرمایەدارانەوە رۆژانــە لــە پەرەســەندندایە و 
تــا راددەیــەك لــە رێچكــەی پــەروەردەو فێركــردن لای 
وەرگرتــووە،  بازرگانــی  تــەواو  رێچكەیەكــی  و  داوە 
بــە  پێداچوونــەوە  پێدانــی مۆڵــەت و  راگرتنــی  بۆیــە 
و  باڵەخانــە  بــۆ  بەدواداچــوون  پێشــتر و  مۆڵەتەكانــی 
كوالێتــی فێركــردن لــە تــەواوی ناوەنــدە ئەهلییەكانــی 
خوێنــدن كارێكــی گرنگــە و دەبێــت وەزارەت بــە زووتریــن 
لــە رێــگای لیژنــەی تایبەتــەوە ئــەو كارە ئەنجام بدات«. 
توێــژەری كۆمەڵایەتــی لەتیــف حوســێن، ســەبارەت 
بــە هەمــان پــرس دەڵێــت: »ئــەو چەنــد بڕیــارەی وەزیــری 
نوێــی پــەروەردە دوای دەســتبەكار بوونــی، بەتایبــەت ئــەو 
بڕیــارەی پەیوەســتە بــە راگرتنــی مۆڵەتــی قوتابخانــە 
ئەهلییــەكان و هەڵوەشــاندنەوەی خوێندنــی ئینگلیــزی 
رەخنــەی  لەكاتێكــدا  بنەڕەتییــەكان،  قوتابخانــە  لــە 
زۆر لەســەر كوالێتــی و ئــەدای مامۆســتاكان هەبــوو، 
و  بەهێزكــردن  لێــی  مەبەســت  بڕیــارە  ئــەو  پێویســتە 
بووژانــەوەی قوتابخانــە حكوومییــەكان بێــت، ئەگەرچــی 
رەنگــە زیــان لــە هەنــدێ قوتابــی و مامۆســتا و خێــزان 
بــدات، بــەڵام بڕیــارەكان پێویســت و لەجێــی خۆیــدا بــوون. 
دەكــرێ بڵێیــن بڕیارێكــی درەنگوەختیــش بــوو، دەبــوو 
جددییــە  هەنگاوێكــی  ئــەوەش  دەرچووبووایــە،  زووتــر 
نەهێشــتن،  و  گشــتی  كەرتــی  بەرەوپێشــبردنی  بــۆ 
چونكــە  چینایەتــی،  كێشــەی  كەمكردنــەوەی  یــان 
وەك ئاشــكرایە، هەمــوو منداڵێــك نەیدەتوانــی بچێتــە 
قوتابخانــە ئەهلییــەكان و هــاوكات بەشــێك لــە دایــك 
كەرتــی گشــتی  بــە خوێندنــی  بــاوكان متمانەیــان  و 

نەمابــوو«.

لە هەرێمی كوردستان 267 
قوتابخانە  و پەیمانگەی 

ناحكوومیی سەر بە وەزارەتی 
پەروەردە هەن، كە زۆرترینیان لە 

پارێزگای هەولێرن

كەرتی پەروەردە و خوێندنی 
باڵا سێكتەرێكی یەكجار گرنگ و 
هەستیاری كۆمەڵگەن، بۆیە دەبێ 

ستراتیژیەتی روونمان بۆیان 
هەبێ

بەشێك لە قوتابخانە ئەهلی و 
تەنانەت زانكۆ ئەهلییەكانیش 

رەهەندە بازرگانییەكەیان 
زاڵە بەسەر كاركردنیان و لەو 

پێناوەشدا خۆیان لە رۆحی یاسا و 
ڕێنماییەكانی پەیوەست بە شێوازی 

كاركردنیان دزیوەتەوە 

